
				এই পাতাটির মুদ্রণ সংশোধন করা প্রয়োজন। 

থাকি, আমার অন্ধতমসাবৃত নিভৃত কুটীরে, শূন্যহৃদয়ে পড়িয়া রহিয়া, সতত তোমার মঙ্গল প্রার্থনা করিব, এবং কানে যদি তোমার সুখ-সংবাদ শুনিতে পাই, তাহা হইলেই সুখী হইব।”
ডনষ্টন “—কেন লুইসি, দুটি দিন জীবিত থাকিবার কথা বলিতেছ। কেন ? তোমার এই সবে উনিশ বৎসর বয়স-আর ঈশ্বরের ইচ্ছায়, তুমি রূপে ও গুণে অতুলনীয়া । আমার সহিত তামার বিবাহের কথা ঠিক হইয়া রহিয়াছিল জানিয়া, যুবজনেরা এতদিন তোমার প্রণয়প্রার্থী হয় নাই। এইক্ষণ সকলেই যখন । সকল কথা জানিতে পাইবে, তখন তোমার বিবাহের জন্য নিশ্চয়ই শত শত সুন্দর ও সমৃদ্ধ যুব আগ্রহের সহিত প্রার্থী হইবে। তুমি একটি মনের মত জন নির্বাচন করিয়া লইয়া। বিবাহ করিলেই ত তোমার সকল দুঃখ দূর হয়।”
লুইসী এবারও একটি গভীর নিঃশ্বাস মোচন করিয়া কহিল;- ‘ই, দুঃখ দূর হয় বটে ! কিন্তু হৃদয়, মন, প্ৰাণ এবং আত্মার কি গতি হয়, তাহা বলিতে পারি না । বিশেষতঃ জগদীশ্বর আমাকে যেরূপ চিত্তবৃত্তি প্ৰদান করিয়া সৃষ্টি করিয়াছেন, তাহাতে আমাদ্বারা, এক জীবনে, দুই জনকে পতিভাবে প্রেমের পুষ্পাঞ্জলি প্রদান করা সম্ভব নহে ; এবং প্রকৃত সত্য গোপন করিয়া, এ দেহ আবার অন্যকে সম্পর্শ করিতে দেওয়া একবারে অসাধ্য। হা জগদীশ্বর! আমি কি তোমার চক্ষু এড়াইয়া এমন গহিত কাৰ্য্য করিতে পারি ?”
ডনষ্টন।—“তবে তুমি কি করিবে ?”

